
Azərbaycan Respublikası Mərkəzi Seçki Komissiyasının 
üzvlərinin və əvəzedici üzvlərinin seçilməsi haqqında

Azərbaycan Respublikası Milli Məclisinin Qərarı
Azərbaycan Respublikası Seçki 

Məcəlləsinin 19.7-ci və 24-cü maddələrinə 
əsasən, Milli Məclisdə çoxluq təşkil 
edən Yeni Azərbaycan Partiyasının, heç 
bir siyasi partiyaya mənsub olmayan 
(müstəqil) deputatların, Milli Məclisdə 
azlıq təşkil edən Ana Vətən Partiyasının, 
Azərbaycan Demokratik İslahatlar Partiya-
sının, Azərbaycan Demokratik Maarifçilik 
Partiyasının, Böyük Quruluş Partiyasının, 
Bütöv Azərbaycan Xalq Cəbhəsi Parti-
yasının, Milli Cəbhə Partiyasının, Vəhdət 
Partiyasının, Vətəndaş Birliyi Partiya-
sının, Vətəndaş Həmrəyliyi Partiyası-
nın təqdimatlarını nəzərdən keçirərək, 
“Azərbaycan Respublikası Konstitusi-
yasının 95-ci maddəsinin I hissəsinə 
əlavələr edilməsi haqqında” Azərbaycan 
Respublikasının Konstitusiya Qanununun 

I hissəsinin 1-ci bəndini rəhbər tutaraq, 
Azərbaycan Respublikasının Milli Məclisi 
qərara alır:

1. Aşağıdakı şəxslər Azərbaycan Res-
publikası Mərkəzi Seçki Komissiyasının 
üzvləri seçilsinlər:

Cavadov Fuad Musa oğlu,
Əliyev Şaitdin Sərdar oğlu,
Əsgərov Bəxşeyiş Məmməd oğlu,
Əsgərova Nailə Şahmərdan qızı,
Həsənov Tofiq Eldar oğlu,
İbrahimov Ramiz Hilal oğlu,
Kazımova Validə Faiq qızı,
Məmmədov İlham Sabir oğlu,
Muxtarova Arifə Ağaverdi qızı, 
Nadirxanlı Nizami Hüseyn oğlu,
Orucov Qabil Əhməd oğlu,
Paşayev Hüseyn Məmməd oğlu,
Pənahov Məzahir Məhəmməd oğlu,

Qasımov Rövzət Afət oğlu,
Qəhramanlı Almas Əlisultan qızı,
Quliyev Etibar Cəfər oğlu,
Rəhimov Mikayıl Rəhman oğlu,
Şahbazov İlkin Zaur oğlu.
2. Aşağıdakı şəxslər Azərbaycan Res-

publikası Mərkəzi Seçki Komissiyasının 
əvəzedici üzvləri seçilsinlər:

Hümbətov Sürəddin Məmmədhüseyn 
oğlu,

Muradov Aydın Hacı oğlu,
Orduxanov Niyaməddin Orduxan oğlu.

Sahibə QAFAROVA,  
Azərbaycan Respublikası  

Milli Məclisinin Sədri

Bakı şəhəri, 27 aprel 2021-ci il

Avropa İttifaqı-Azərbaycan Ədliyyə, azadlıq və 
təhlükəsizlik, insan hüquqları və demokratiya 
məsələləri üzrə Alt Komitəsinin iclası keçirilib

 � Aprelin 26-27-də Bakıda Avropa İttifaqı (Aİ) - Azərbaycan 
Ədliyyə, azadlıq və təhlükəsizlik, insan hüquqları və demokratiya 
məsələləri üzrə Alt Komitəsinin 9-cu iclası keçirilib. 

Xarici İşlər Nazirliyinin Mətbuat 
Xidməti İdarəsindən AZƏRTAC-a 
bildiriblər ki, iclasa Azərbaycan 
tərəfindən xarici işlər nazirinin mü-
avini Mahmud Məmməd-Quliyev, Aİ 
tərəfindən isə Avropa Xarici Fəaliyyət 
Xidmətinin “Şərq tərəfdaşlığı” ölkələri ilə 
ikitərəfli münasibətlər şöbəsinin müdiri 
Riçard Tibbels həmsədrlik ediblər.

İclasın birinci günü tərəflər arasın-
da insan hüquqları və demokratiya 
sahəsində mülki, iqtisadi, siyasi və sosial 
hüquqlar, insan hüquqlarının müdafiəsi 
üzrə milli çərçivə, eləcə də insan hüquq-
larının müdafiəsi üzrə beynəlxalq forum-
larda əməkdaşlıq məsələləri ətrafında 

müzakirələr aparılıb. 
Növbəti gün isə ədliyyə, azadlıq 

və təhlükəsizlik sahələrində bir sıra 
qarşılıqlı maraq doğuran məsələlər, o 
cümlədən, qanunun aliliyi, məhkəmə 

hakimiyyəti və ədliyyə sahəsində 
əməkdaşlıq, miqrasiya, sığınacaq və 
sərhəd idarəçiliyi, habelə mütəşəkkil 
cinayətkarlıq və digər qanunsuz 
fəaliyyət növləri ilə mübarizə, məcburi 
köçkünlərin işğaldan azad edilmiş 
ərazilərə qayıtması kimi mövzular 
ətrafında geniş fikir mübadiləsi aparılıb.

Tədbirdə Azərbaycanın 15 dövlət 
qurumundan, habelə İnsan hüquqları 
üzrə müvəkkilin Ofisinin, Aİ tərəfindən 
isə Avropa Xarici Fəaliyyət Xidmətinin 
nümayəndələri ilə yanaşı, Avropa 
Komissiyasının Genişlənmə Danışıqları 
Baş Direktorluğu, Miqrasiya və Daxili 
İşlər üzrə Baş Direktorluğu, Ədliyyə 
və İstehlakçılar üzrə Baş Direktorlu-
ğunun, Məşğulluq və Sosial Məsələlər 
Baş Direktorluğunun, eləcə də Aİ-nin 
Azərbaycandakı nümayəndəliyinin 
əməkdaşları iştirak ediblər.

Azərbaycan və Rusiyanın xarici işlər nazirləri 
arasında telefon danışığı olub

 � Aprelin 27-də Azərbaycan Respublikasının Xarici İşlər naziri 
Ceyhun Bayramov ilə Rusiya Federasiyasının Xarici İşlər naziri 
Sergey Lavrov arasında telefon danışığı olub. 

Xarici İşlər Nazirliyinin Mətbuat 
Xidməti İdarəsindən AZƏRTAC-a 
bildiriblər ki, tərəflər bölgədə hazır-

da mövcud olan vəziyyəti və üçtərəfli 
bəyanatların icrası ilə bağlı məsələləri, o 
cümlədən, bölgədə iqtisadi və nəqliyyat 

əlaqələrinin açılması ilə bağlı üçtərəfli 
işçi qrupunun fəaliyyətini müzakirə 
ediblər. 

Nazirlər, həmçinin ikitərəfli 
əməkdaşlıq gündəliyinə daxil olan 
məsələlər ətrafında fikir mübadiləsi 
aparıblar. 

İqtisadi Əməkdaşlıq Təşkilatı Parlament Assambleyasının 
(İƏTPA) Nizamnaməsinın təsdiq edilməsi haqqında

Azərbaycan Respublikası Milli Məclisinin Qərarı
Azərbaycan Respublikası Konstitusiyasının 95-ci 

maddəsinin III hissəsinə uyğun olaraq, Azərbaycan 
 Respublikasının Milli Məclisi qərara alır:

İqtisadi Əməkdaşlıq Təşkilatı Parlament Assamble-
yasının (İƏTPA) 2013-cü il fevralın 11-də İslamabadda 

i mzalanmış Nizamnaməsi (əlavə olunur) təsdiq edilsin.

Sahibə QAFAROVA,  
Azərbaycan Respublikası  Milli Məclisinin Sədri

Bakı şəhəri, 27 aprel 2021-ci il

Azərbaycan Respublikası Nazirlər Kabinetinin Qərarı
№ 111                                                                                                                           Bakı şəhəri, 26 aprel 2021-ci il
“Uşaqların dövlət və bələdiyyə 

tərəfindən yaradılan ailə tipli kiçik 
qrup evlərinə qəbulu, qrup evlərini 
tərk etməsi, qrup evlərində xidmətin 
təşkili, həmçinin qrup evlərində uşaq-
ların təminatı və yaşayış şəraitinə 
dair Qaydalar”ın təsdiq edilməsi 
haqqında

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 
Respublikasının Nazirlər Kabineti 
qərara alır:

“Uşaqların dövlət və bələdiyyə 
tərəfindən yaradılan ailə tipli kiçik qrup 
evlərinə qəbulu, qrup evlərini tərk 

etməsi, qrup evlərində xidmətin təşkili, 
həmçinin qrup evlərində uşaqların 
təminatı və yaşayış şəraitinə dair Qay-
dalar” təsdiq edilsin (əlavə olunur).

Əli ƏSƏDOV,  
Azərbaycan Respublikasının  

Baş naziri

Azərbaycan Respublikası Nazirlər Kabinetinin Qərarı
№ 112                                                                                                                          Bakı şəhəri, 26 aprel 2021-ci il
“Uşaqların dövlət və bələdiyyə 

tərəfindən yaradılan uşaq evləri so-
sial xidmət müəssisələrinə qəbulu, 
həmin müəssisələri tərk etməsi, 
uşaq evlərində xidmətin təşkili, 
həmçinin uşaq evlərində  uşaqla-
rın təminatı və yaşayış şəraitinə 
dair  Qaydalar”ın təsdiq edilməsi 
 haqqında

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 
Respublikasının Nazirlər Kabineti 
qərara alır:

“Uşaqların dövlət və bələdiyyə 
tərəfindən yaradılan uşaq evləri sosial 
xidmət müəssisələrinə qəbulu, həmin 
müəssisələri tərk etməsi, uşaq evlərində 

xidmətin təşkili, həmçinin uşaq evlərində 
uşaqların təminatı və yaşayış şəraitinə 
dair Qaydalar” təsdiq edilsin (əlavə 
olunur).

Əli ƏSƏDOV,  
Azərbaycan Respublikasının  

Baş naziri

Mərkəzi Seçki Komissiyasının  
yeni tərkibdə ilk iclası keçirilib

 � Aprelin 27-də Mərkəzi Seçki Komissiyasının (MSK) 
yeni tərkibdə ilk iclası keçirilib. AZƏRTAC xəbər verir ki, iclasda 
qurumun sədri, müavini və iki katibi seçilib. İclasda Milli Məclisin 
sədri Sahibə Qafarova da iştirak edib.

Milli Məclisin aprelin 27-də keçirilən 
iclasında Mərkəzi Seçki Komissiyası-
nın yeni tərkibinin formalaşdırıldığını 
xatırladan Sahibə Qafarova deyib: 
“Azərbaycanın demokratik inkişafında 
seçkilər və ümumxalq səsvermələri 
böyük rol oynayır. Seçkilərin qanuna-
uyğun şəkildə hazırlanıb keçirilməsi 
vacib məsələdir. Bu baxımdan MSK-
nın üzərinə böyük məsuliyyət düşür. 
Hesab edirəm ki, ötən dövrdə Komissiya 
üzərinə düşən işi layiqincə yerinə yetirib. 
Komissiya bu gün ölkəmizin siyasi 
sistemində özünəməxsus yer tutur”.

Sonra MSK-nın ən yaşlı üzvü Şaitdin 
Əliyev Komissiyanın yeni tərkibdə ilk 
iclasını açıq elan edib.

Daha sonra açıq səsvermə yolu ilə 

Mərkəzi Seçki Komissiyası sədrinin, 
sədr müavininin və katiblərinin seçkisi 
keçirilib.

Məzahir Pənahov yekdilliklə Mərkəzi 
Seçki Komissiyasının sədri seçilib.

MSK-nın yeni tərkibinə etimad 
göstərdiklərinə görə Milli Məclisin 
bütün üzvlərinə minnətdarlığını bildirən 
Məzahir Pənahov qeyd edib ki, Ko-
missiya bundan sonrakı fəaliyyətində 
də ölkəmizdəki seçkilərin azad, 
ədalətli və şəffaf keçirilməsi üçün 
bütün lazımi addımları atacaq, qa-
nunvericiliyin tələblərini, dövlətimizin 
və dövlətçiliyimizin maraqlarını əsas 
götürəcək. Mərkəzi Seçki Komissiyası-
nın fəaliyyəti bu gün bir çox ölkələrdə 
nümunə kimi göstərilir.

Məzahir Pənahov vurğulayıb ki, 
vətəndaşlarımızın digər konstitusion 
hüquqları kimi, seçki hüquqlarının da 
qarantı dövlətimizin başçısıdır. Bu hü-
ququn həyata keçirilməsi üçün 3 vacib 
meyar vardır ki, bunlar da ölkəmizdəki 
dayanıqlı ictimai sabitlik, möhkəm və 
təkmil hüquqi bazanın mövcudluğu 
və 30 mindən artıq seçki komissiyası 
üzvünə nümunəvi iş şəraiti yaradıl-
masıdır. Bütün bu sadaladıqlarımızın 
ölkədə bərqərar olması Prezident 
İlham Əliyevin siyasi iradəsinin məntiqi 
nəticəsidir. Sədr Məzahir Pənahov 
bütün bunlara görə Prezident İlham 
Əliyevə Mərkəzi Seçki Komissiyası 
adından bir daha minnətdarlığını bildirdi.

Sonra səsvermə yolu ilə Rövzət 
Qasımov MSK sədrinin müavini, Arifə 
Muxtarova Milli Məclisdə heç bir partiya 
mənsubiyyəti olmayan müstəqil deputat-
ları, Mikayıl Rəhimov isə Milli Məclisdə 
deputatları azlıq təşkil edən siyasi 
partiyaları təmsil edən MSK katibləri 
seçiliblər.

 “Azərbaycan Respublikasının Kosmik Agentliyi 
(Azərkosmos)” publik hüquqi şəxsin yaradılması haqqında

Azərbaycan Respublikası Prezidentinin Fərmanı
Azərbaycan Respublikası Konsti-

tusiyasının 109-cu maddəsinin 32-ci 
bəndini rəhbər tutaraq, Azərbaycan 
Respublikasında kosmik fəaliyyət 
sahəsində əldə edilmiş uğurların və 
inkişafın davam etdirilməsi, dünya-
da gedən sürətli texnoloji tərəqqidən 
ölkəmizin daha çox faydalanması, 
kosmik fəaliyyət sahəsində idarəetmə, 
tənzimləmə, əlaqələndirmə və nəzarət 
mexanizmlərinin təkmilləşdirilməsi 
məqsədilə qərara alıram:

1. “Azərkosmos” Açıq Səhmdar 
Cəmiyyətinin əsasında Azərbaycan 
Respublikasının Nəqliyyat, Rabitə və 
Yüksək Texnologiyalar Nazirliyinin 
tabeliyində “Azərbaycan Respublika-
sının Kosmik Agentliyi (Azərkosmos)” 
publik hüquqi şəxs (bundan sonra – 
Agentlik) yaradılsın.

2. Agentlik “Azərkosmos” Açıq 
Səhmdar Cəmiyyətinin hüquqi varisidir, 
Cəmiyyətin hüquq və öhdəlikləri, habelə 
əmlakı Agentliyə keçir.

3. Müəyyən edilsin ki:
3.1. Agentlik kosmik fəaliyyət 

sahəsində dövlət siyasətinin forma-
laşmasında və həyata keçirilməsində 
iştirak edən, bu sahədə tənzimləməni 
və nəzarəti, telekommunikasiya, Yer 
müşahidə və digər təyinatlı peyklərin 
orbitə çıxarılması, idarə edilməsi 
və istismarı sahəsində ümumdövlət 
və ictimai əhəmiyyət daşıyan funk-
siyaları həyata keçirən, beynəlxalq 
kosmik layihələrdə iştirak edən, mü-
vafiq beynəlxalq təşkilatlarla və xarici 
dövlətlərin aidiyyəti dövlət qurumları ilə 
kosmosdan dinc məqsədlərlə istifadə 
sahəsində əməkdaşlıq edən publik 
hüquqi şəxsdir;

3.2. Agentliyin fəaliyyətinin təşkili 
və təmin edilməsi xərcləri peyk 
xidmətlərindən əldə olunan vəsait və 
qanunla qadağan olunmayan digər 
mənbələr hesabına maliyyələşdirilir;

3.3. Agentliyin fəaliyyətinə rəhbərliyi 
həyata keçirmək üçün 3 (üç) üzvdən – 
sədr və onun 2 (iki) müavinindən ibarət 
İdarə Heyəti yaradılır.

4. Agentliyin təsisçisinin 
səlahiyyətlərinin həyata keçirilməsi aşa-
ğıdakılara həvalə edilsin:

4.1. Azərbaycan Respublikasının 
Prezidentinə:

4.1.1. idarəetmə orqanlarının yara-
dılması;

4.1.2. Agentliyin İdarə Heyəti 
sədrinin vəzifəyə təyin və vəzifədən 
azad edilməsi;

4.1.3. Agentliyin yenidən təşkili və 
ləğvi.

4.2. Azərbaycan Respublikasının 
Nazirlər Kabinetinə:

4.2.1. Azərbaycan Respublika-
sının Prezidenti ilə razılaşdırmaqla, 
Agentliyin nizamnaməsinin təsdiq 
olunması və nizamnamə fondunun 
miqdarının müəyyən edilməsi, onların 
dəyişdirilməsi;

4.2.2. Agentliyin strukturunun təsdiqi;
4.2.3. “Publik hüquqi şəxslər haq-

qında” Azərbaycan Respublikası 
Qanununun 3.3-cü maddəsinə uyğun 
olaraq Agentliyin mənfəətinin dövlət 
büdcəsinə köçürülməsi barədə qərar 
qəbul edilməsi.

4.3. Azərbaycan Respublikasının 
Nəqliyyat, Rabitə və Yüksək Texnologi-
yalar Nazirliyinə (bundan sonra – Na-
zirlik):

4.3.1. Agentliyin İdarə Heyəti 
sədrinin müavinlərinin vəzifəyə təyin və 
vəzifədən azad edilməsi;

4.3.2. Agentliyin inkişaf 
istiqamətlərinin müəyyən edilməsi, illik 
maliyyə hesabatlarının təsdiqi;

4.3.3. Agentliyin təsərrüfat 
cəmiyyətlərinin yaradılmasına və ya 
onlarda iştirak etməyə, idarə, filial və 
nümayəndəliklərinin yaradılmasına 
razılıq verilməsi;

4.3.4. xalis aktivlərinin dəyərinin 25 
(iyirmi beş) faizindən artıq məbləğdə 
olan əqdin (xüsusi əhəmiyyətli əqdin), 
habelə aidiyyəti şəxslə dəyəri Agentliyin 
aktivlərinin 5 (beş) faizini və daha çox 
hissəsini təşkil edən əqdin bağlanılması-
na razılıq verilməsi.

4.4. Agentliyə:
4.4.1. əməyin ödənişi fondunun, 

işçilərin əməkhaqlarının (vəzifə maaşı-
nın, vəzifə maaşına əlavələrin, müka-
fatların və digər ödənişlərin) müəyyən 
edilməsi.

5. Agentlik “Hüquqi şəxslərin dövlət 
qeydiyyatı və dövlət reyestri haq-
qında” Azərbaycan Respublikasının 
Qanunu ilə müəyyən edilmiş qaydada 
dövlət qeydiyyatına alındığı günədək 

“Azərkosmos” Açıq Səhmdar Cəmiyyəti 
öz fəaliyyətini davam etdirsin.

6. Azərbaycan Respublikasının 
Nazirlər Kabineti:

6.1. Agentliyin nizamnaməsini və 
strukturunu Azərbaycan Respublikası-
nın Prezidenti ilə razılaşdırmaqla iki ay 
müddətində təsdiq etsin;

6.2. Agentlik dövlət qeydiyyatına 
alındığı gündən bir ay müddətində 
“Azərkosmos” Açıq Səhmdar 
Cəmiyyətinin balansındakı əmlakın 
Agentliyin balansına verilməsini təmin 
etsin;

6.3. Azərbaycan Respublikası 
Prezidentinin aktlarının bu Fərmana 
uyğunlaşdırılması ilə bağlı təkliflərini üç 
ay müddətində Azərbaycan Respublika-
sının Prezidentinə təqdim etsin;

6.4. Azərbaycan Respublikası 
Nazirlər Kabinetinin normativ hüquqi 
aktlarının bu Fərmana uyğunlaşdı-
rılmasını üç ay müddətində təmin 
edib Azərbaycan Respublikasının 
Prezidentinə məlumat versin;

6.5. mərkəzi icra hakimiyyəti orqan-
larının normativ hüquqi aktlarının və 
normativ xarakterli aktların bu Fərmana 
uyğunlaşdırılmasını nəzarətdə saxlasın 
və icrası barədə beş ay müddətində 
Azərbaycan Respublikasının 
Prezidentinə məlumat versin;

6.6. bu Fərmandan irəli gələn digər 
məsələləri həll etsin.

7. Nazirlik:
7.1. Agentliyin nizamnaməsinin 

və strukturunun layihələrini, habelə 
nizamnamə fondunun məbləğinə dair 
təkliflərini iki ay müddətində Azərbaycan 
Respublikasının Nazirlər Kabinetinə 
təqdim etsin;

7.2. Agentliyin dövlət qeydiyyatına 
alınması üçün onun nizamnaməsi təsdiq 
edildikdən sonra üç gün müddətində 
“Hüquqi şəxslərin dövlət qeydiyyatı və 
dövlət reyestri haqqında” Azərbaycan 
Respublikasının Qanununa uyğun ola-
raq tədbirlər görsün;

7.3. bu Fərmandan irəli gələn digər 
məsələləri həll etsin.

İlham ƏLİYEV 
 Azərbaycan Respublikasının 

Prezidenti
Bakı şəhəri, 27 aprel 2021-ci il

Azərbaycan Respublikasının işğaldan azad edilmiş 
ərazilərində kənd təsərrüfatı təyinatlı torpaqların  
idarə edilməsi ilə bağlı bəzi məsələlər haqqında

Azərbaycan Respublikası Prezidentinin Fərmanı
Azərbaycan Respublikası Konstitusi-

yasının 109-cu maddəsinin 32-ci bəndini 
rəhbər tutaraq qərara alıram:

1. Müəyyən edilsin ki, Azərbaycan 
Respublikasının işğaldan azad edilmiş 
ərazilərində kənd təsərrüfatı təyinatlı tor-
paqların idarə edilməsi sahəsində aşa-
ğıdakı səlahiyyətlərin həyata keçirilməsi 
müvəqqəti olaraq Azərbaycan Respub-
likasının Kənd Təsərrüfatı Nazirliyinə 
həvalə edilir:

1.1. kənd təsərrüfatı məhsullarının 
istehsalı və emalı üçün kənd təsərrüfatı 
təyinatlı torpaqların icarəyə verilməsi;

1.2. bu Fərmanın 1.1-ci bəndinə uy-
ğun olaraq icarəyə verilən torpaqlardan 

təyinatı üzrə istifadəyə nəzarətin həyata 
keçirilməsi;

1.3. torpaqların kənd təsərrüfatı 
təyinatlı torpaq kateqoriyasına aid 
edilməsi, habelə bu Fərmanın 1.1-ci 
bəndinə uyğun olaraq icarəyə verilməsi 
nəzərdə tutulan torpaqlarda həmin 
kateqoriya daxilində kənd təsərrüfatı 
yerlərinin (uqodiyaların) dəyişdirilməsi 
ilə bağlı Azərbaycan Respublikasının 
Nazirlər Kabineti qarşısında məsələ 
qaldırılması.

2. Azərbaycan Respublikasının 
Nazirlər Kabineti:

2.1. Azərbaycan Respublikasının 
işğaldan azad edilmiş ərazilərində tor-

paqların kənd təsərrüfatı təyinatlı torpaq 
kateqoriyasına aid edilməsi, habelə 
həmin kateqoriya daxilində torpaqlarda 
kənd təsərrüfatı yerlərinin (uqodiyala-
rın) dəyişdirilməsinin sadələşdirilmiş 
qaydasını iki ay müddətində Azərbaycan 
Respublikasının Prezidenti ilə razılaşdır-
maqla təsdiq etsin;

2.2. bu Fərmandan irəli gələn 
məsələləri həll etsin.

İlham ƏLİYEV 
 Azərbaycan Respublikasının 

Prezidenti
Bakı şəhəri, 27 aprel 2021-ci il

Qeyd: Qərarlara edilmiş əlavələrin tam mətni ilə www.nk.gov.az və  www.xalqqazeti.com saytlarında tanış  
ola bilərsiniz.

